E POSTULATIONE GENERALI
1. Venerabili SD Mariae a Passione caelitum Beatarum tribuitur dignitas

IOANNES PAULUS PP. II

Ad perpetuam rei memoriam. – «Unus (...) Deus, unus et mediator Dei et hominum, homo Christus Iesus, qui dedit redemptionem semetipsum pro omnibus» (1Tim 2, 5-6).

Ex sibi divinitus credito munere vocatur Ecclesia ut universis hominibus salutis perferat nuntium, unde Redemptionis beneficiis a Christo effectae perfrui valcant (cfr. Concilium Occumenicum .Vaticanum II, Decretum de activitate missionali Ecclesiae Ad gentes, n. 5). Huic ipsi evangelizandi operae contulit suas partes Maria a Passione, Helena Maria Philippina de Chappotin de Neuville baptizata, per caritatem actuosam unicumque sese devovendi studium. Ita profecto quod a Dco receperat aliis tradidit.

Haec nata est Christi testis die xxi mensis Maii anno mdcccxxxix in urbe Galliae Nannetensi nobili quidem ac religiosa de stirpe. Post pueritiam, ubi documenta eminentis spiritualitatis reddidit, ad vitae propositum franciscale sese allici sensit et mense Decembri anno mdccclx adnuente prius loci episcopo coenobium intravit Virginum Claralium. Cum esset adhuc postulans, a Spiritu intus impulsa se pro Pontifice hostiam obtulit sed paulo post gravi conflictata morbo claustrum deserere debuit. Ut denique convaluit, suo a confessario est ad Societatem Mariae Reparatricis directa quam anno mdccclxiv est ingressa. Adhuc etiam novicia in Indiam est emissa videlicet in Apostolicum Vicariatum Madurensem. Sedula virtutum exercitatio cum claris eius naturae dotibus coniuncta plane effecit ut magnam passim experiretur aestimationem. Paucis propterea suum post adventum annis creata antistita illius loci est ac deinde trium monasteriorum praefecta provincialis. Ea igitur praeeunte complura caritatis opera sunt completa, qualia fuerunt scholae et orphanorum hospitia et asyla. Sagaci quidem sua moderatione tranquillitatem reducere potuit in provinciam illam missionalem quae variis tunc turbabatur dissensionibus internis. Plures propter subsequentes diffìcultates et calumniosas accusationes ipsam deseruit Societatem Mariae Reparatricis nonnullisque cum sociis in tutelam concessit Vicarii Apostolici Coimbaturensis, quo deinde persuadente Romam se contulit ut Pontifici Beato Pio IX suam exhiberet vitae religiosae adhuc ducendae voluntatem. vi igitur die Ianuarii mensis anno mdccclxxvii necessariam Beatissimus Pater concessit approbationem sicque Congregatio Missionariarum Mariae est coorta cuius Venerabilis Serva Dei novitiatum in Gallia apud locum «Saint Brieut» condidit. Quibusdam vehementer eam oppugnantibus anno mdccclxxviii officio antistitae est privata verumtamen post inquisitionem a Leone XIII mandatam ut eventorum et factorum natura statueretur, agnita est illa plane innocens iterumque electa ad munus illud explendum quod ei immerito erat abreptum. Ab ea excitata religiosa familia die xii niensis Augusti anno mdccclxxxv Ordini Fratrum Minorum est commendata novo nomine sumpto «Franciscanarum Missionariarum Mariae». Eodem praeterea die laudis prodiit Decretum deindeque sunt comprobatae Constitutiones. Progredientibus annis iam intra quam extra Continentem Europae terram complures apertae sunt domus quas Dei Serva crebro invisebat. Anno mcm martyrio funditus conturbata est quod ih Sinis septem eius religiosae sorores pertulerunt quas quidem Nos ipsi Kalendis Octobribus Iubilaei Anno mm in Sanctarum album rettulimus una cum plurimis aliis fidei testibus. Ubicumque acciderat ut ipsa operaretur, suam sine dubitatione fidem in Christum atque Ecclesiam est testificata. Vitam praeterea spiritualem per Eucharistiae sacramenti adorationem aluit nec non fervidam ac perpetuam precationem, tum etiam per lectionem et ponderationem Dei Verbi Patrumque Ecclesiae operum. Virgini Sanctissimae teneram devotionem in filiae modum nutrivit cuius exemplum sectari voluit sese Domini consiliis tota committenda. Pacem interiorem, cum fidenter se in Dei manibus relinqueret, semper inveniebat. Uti hostiam sese obtulit Christum in Ipsius Paschali mysterio imitata suasque omnes pro Regno Dei profudit vires nec non hominum aeterna salute. Immenso pauperes et desertos atque derelictos amore prosequebatur. Congregationem, cui initium dedit, prudenter gubernavit propriarumque spiritualium filiarum studiose curavit institutionem. Ecclesiae leges in exemplum asservavit nec non Instituti sui Regulam. Pro sociali iustitia etiam se impendebat, sibi cum persuasisset hoc modo evangelizandi opus adiutum iri valde. Mulieris promotionem incitabat omniumque ad ordines sociales inferiores pertinentium. Constantem se in difficultatibus praebuit adfectu prorsus franciscali a semet ipsa seiuncta omnibusque rerum divitiis. In humilitate vixit ac simplicitate atque evangelica implevit consilia. Fatigationibus complurium itinerum confecta atque vitae ipsius suae, impendio consumpta post breviorem aegrotationem die xv mensis Novembris anno mcmiv Sancti Remi obiit.

Ob sanctitatis disseminatam famam anno mcmxviii est Processus Informativus susceptus. Omnibus deinde rite, quae ius ipsum statuit, peractis Nostro in conspectu Decretum de virtutibus heroicis die xxviii mensis Iunii anno mcmic prodiit ac deinde super miraculo Decretum; comprobavimus die Aprilis xxiii anno mmii, cum simul ritus beatificationis constituimus ut Romae subsequenti die xx  Octobris mensis concelebraretur.

Hodie igitur inter Missarum sollemnia in area Sancti Petri hanc protulimus formulam:

«Nos vota Fratrum Nostrorum Ioannis Baptistae Odama, Archiepiscopi Guluensis, Pauli Magnani, Episcopi Tarvisini, Severini Cardinalis Poletto, Archiepiscopi.Taurinensis, Iacobi Barabino, Episcopi Ventimiliensis-Sancti Romuli et Antonii Mattiazzo, Archiepiscopi-Episcopi Patavini, necnon plurimorum aliorum Fratrum in episcopatu multorumque christifidelium explentes, de Congregationis de Causis Sanctorum consulto, Auctoritate Nostra Apostolica facultatem facimus ut Venerabiles Servi Dei David Okelo et Gildo Irwa, Andreas Hyacinthus Longhin, Marcus Antonius Durando, Maria a Passione Helena Maria de Chappotin de Neuville et Liduina Meneguzzi Beatorum nomine in posterum appellentur, eorumque festum:

Davidis Okelo et Gildonis Irwa die vicesima Octobris, Andreae Hyacinthi Longhin die vicesima sexta Iunii, Marci Antonii Durando die decima Decembris, Mariae a Passione Helenae Mariae de Chappotin de Neuville die decima quinta Novembris et Liduinae Meneguzzi die secunda Decembris in locis et modis iure statutis quotannis celebrari possit.

In nomine Patris et Filii et Spiritus Sancti».

Quibus prolatis verbis, pio quidem studio orationem habuimus qua tum eximiam huius beatae vitam laudibus extulimus, tum singulas simul christianas virtutes. Nos deinde publice pariter cum adstantibus cunctis illam sumus venerati et consentanea nimirum prece Ipsi primi eam in adiutorium omnium nostrum invocavimus.

Quae autem his Litteris decrevimus, nunc et in posterum rata et firma esse volumus, contrariis quibuslibet rebus minime obstantibus.

Datum Romae, sub anulo Piscatoris, die xx mensis Octobris, anno mmii, Pontificatus Nostri quinto et vicesimo.

De mandato Summi Pontificis

+ Angelus card. Sodano

Secretarius Status

In Secret. Status tab., n. 530.580

2. Decretum super virtutibus in causa Ven. SD Eurosiae Barban

Congregatio

de Causis Sanctorum
PATAVINA. Beatificationis et canonizationis Servae Dei Eurosiae Fabris viduae Barban, matrisfamilias, e Tertio Ordine S. Francisci Assisiensis (1866-1932)

«Subiecti invicem in timore Christi» (Eph 5, 21).

Paulus Apostolus christianos admonet coniuges ut munus adimpleant sese diligendi, sicut Christus Ecclesiam dilexit et pro ea seipsum tradidit (cfr Eph 5, 25). Horum verborum lumine illustrata Serva Dei Eurosia Fabris vidua Barban benevolentia ac deditione coniugem filiosque dilexit, et, proprias uxoris et matris obligationes penitus exsequens, curavit ut matrimonium instrumentum fieret sanctificationis, atque pro maiore Dei gloria et Regni Christi diffusione assidue adlaboravit. Haec fidelis testis Redemptoris die 27 mensis Septembris anno 1866 in loco vulgo Quinto Vicentino orta est a parentibus qui christianae filiae formationi congruenter consuluerunt. Aliquot post annos familia eius in locum vulgo Marola se transtulit, ubi Serva Dei reliquum vitae tempus transegit. Rudimentis litterarum duos per annos incubuit. quae tamen intermittere debuit ut in domesticis operibus matrem sustineret simulque sociam patri praestaret operam in agris colendis. Adhuc adulescens paroeciam frequentabat ad christianam doctrinam puellis tradendam. Viginti circiter annos nata, vocationem ad matrimonium persensit tunc cum rogata est ut laboraret apud vicinam domum in qua vivebat Carolus Barban, viduus simul cum duabus parvis filiabus, cum fratre iuniore et cum patre aetate iam provecto. Duabus praesertim filiabus deerat permanens cuiusdam mulieris praesentia quae idoneam formationem humanam et religiosam iisdem praeberet. Quapropter parochus et familiares Servae Dei operam dederunt ad eam hortandam ut Carolo Barban nuberet; quae, caritatis spiritu praecipue propensa in personas quibus inserviebat, consilium libenter accepit. Matrimonii ritus celebratus est die 5 mensis Maii anno 1886, et de hoc coniugio novem nati sunt filii. Serva Dei humiliter ac patienter viri indolem meliorem reddere potuit. Christianis moribus filios erudivit, ex quibus tres sacerdotii dono sunt exornati; verbo vitaeque exemplo formavit eos, quos adiuvit in propria discernenda vocatione. Praeter suos filios, alios quoque pueros indigentes domi excepit, quos per Christi vias sancte perduxit. Ut auxilium ferret ad sustentandam familiam, domi laborabat vestificae munere fungens, quod etiam aliquot puellas edocuit. Exemplum Pauperculi Assisiensis imitari cupiens, anno 1920 nomen suum dedit Tertio Ordini Franciscali, cuius spiritum diligenter vixit, sanctitatem usque appetens. Humilem abditamque vitam gerens, assidue, constanter laetanterque christianas exercuit virtutes secundum promissiones baptismales statumque suum laicalem. In Deum et in revelatas veritates firmiter credidit. Super omnia dilexit Eum quem vehementer invisere cupiebat. Sine intermissione coram Domino quiescebat et cum Ipso communionem nutriebat per orationem continuam, per meditationem Sacrae Scripturae, per cultum erga SS. Trinitatem, Passionem Christi et Eucharistiam. Singulis diebus devoto et intento animo Sacrificium Eucharisticum participabat. Beatam Virginem Perdolentem filiali prosequebatur affectu et cotidie cum familiaribus mariale rosarium recitabat. Summum Pontificem, episcopos et presbyteros obsequio et honore decora vit. Gaudium ex se diffundebat et in maestioribus quoque adiunctis praesentiam Dei, qui omnia sapienter gubernat, experiri poterat. Suos familiares hortabatur et omnes se adeuntes ut cogitationem ad aeternam verterent beatitudinem. Amore Christi compulsa est ad fecundum apostolatus opus explendum inter puellas suam vestificinam frequentantes et apud eas quoque in morali discrimine versantes: congregabat eas ad consilia praebenda eisque insuper suadebat ut voluntati Dei obsequerentur. Ad rectam viam revocabat peccatores, pro quorum conversione Domino sacrificia offerebat. Aegrotanti socero peculiari inserviebat deditione; peregrinantes pauperesque hospitio excipiebat et infirmos visitabat. Circum se pacem promovit; prudenter et humiliter plures rixas sedavit, concordiam seminans ubi discordiae saevierant. A personis cuiusdam dignitatis et condicionis socialis, quae haud communem eius prudentiam perpendebant, authentica spiritus magistra appellabatur. Spiritualis filia Sancti Francisci Assisiensis, pauper exstitit, simplex, indulgens, modesta. Erga Deum, familiam et proximum iustitiam sedulo exercuit. Pro expletis operibus aequam tantum quaerebat mercedem. Sereno strenuoque animo aegritudinem pertulit, quae mense Novembri anno 1931 affecit eam et extremum eius terrestris exsistentiae cursum praemonuit. Sequenti quidem anno, die 8 mensis lanuarii animam Domino reddidit, haec extrema proferens verba: «Deus meus, super omnia diligo te». Augescente sanctitatis fama, Episcopus Patavinus Causam beatificationis et canonizationis inchoavit instruens inter annos 1975-1977 Processum Cognitionalem, cuius iuridicam auctoritatem agnovit Congregatio de Causis Sanctorum per decretum editum die 27 mensis lanuarii anno 1995. Adparata Positione, disceptatum est, ut de more, num Serva Dei virtutes in gradu heroico exercuisset. Die 11 mensis Martii anno 2003 habitus est, faventibus suffragiis, Congressus Peculiaris Consultorum Theologorum. Patres Cardinales et Episcopi in Sessione Ordinaria congregati die 7 sequentis mensis Maii, audita relatione Ponentis Causae, Exc.mi D.ni Aloisii Dossena, Archiepiscopi titulo Carpitani, edixerunt Servam Dei in exercendis virtutibus theologalibus, cardinalibus eisque adnexis heroicum gradum attigisse.

Facta demum de hiscc omnibus rebus Summo Pontifici Ioanni Paulo II per subscriptum Cardinalem Praefectum accurata relatione, Sanctitas Sua, vota Congregationis de Causis Sanctorum excipiens rataque habens, mandavit ut super heroicis Servae Dei virtutibus decretum conscriberetur.

Quod cum rite esset factum, accitis ad Se hodierno die infrascripto Cardinali Praefecto necnon Causae Ponente meque Antistite a Secretis Congregationis ceterisque de more convocandis, eisque astantibus, Beatissimus Pater sollemniter declaravit: Constare de virtutibus theologalibus Fide, Spe et Caritate tum in Deum tum in proximum, necnon de cardinalibus Prudentia, Iustitia, Temperantia et Fortitudine, eisque adnexis, in gradu heroico, Servae Dei Eurosiae Fabris viduae Barban, Matrisfamilias, e Tertio Ordine S. Francisci Assisiensis, in casu et ad effectum de quo agitur.

Hoc autem decretum publici iuris fieri et in acta Congregationis de Causis Sanctorum Summus Pontifex referri mandavit.

Datum Romae, die 7 mensis Iulii A. D. 2003.

Iosephus card. Saraiva Martins

Praefectus

+ Eduardus Nowak

archiep. tit. Lunensis,

a Secretis

3. Facultas Transumptum inquisitionis dioec. super miro aperiendi in Causa B. M. Bernardae Bütler

Congregatio

de Causis Sanctorum
Prot. N. 642-61/04

CARTHAGINEN. IN COLUMBIA. Canonizationis Beatae Mariae Bernardae Bütler (In saeculo: Verenae) Fundatricis Congregationis Sororum Missionariarum Franciscalium a Maria Auxiliatrice.

Rev.mus P. Lucas De Rosa, Postulator Generalis Ordinis Fratrum Minorum, ab hac Congregatione de Causis Sanctorum petit ut Transumptum Inquisitionis Dioecesanae, apud Curiam ecclesiasticam Carthaginensem in Columbia peractae, super adserta mira sanatione Dominae Mirnae Jazime Carrea, intercessioni Beatae Mariae Bernardae Bütler (in saeculo: Verenae), Fundatricis Congregationis Sororum Missionariarum Franciscalium a Maria Auxiliatrice, tributa, clausum sigillisque munitum in actis eiusdem Congregationis asservatum, aperiri possit.

Haec Congregatio, attentis expositis, pro gratia iuxta preces benigne annuit: servatis de cetero omnibus de iure servandis. Contrariis non obstantibus quibuslibet.

Datum Romae, ex aedibus eiusdem Congregationis, die 31 mensis lanuarii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

4. Nominatio Ponentis in Causa SD Francisci M. Greco

Congregatio

de Causis Sanctorum
Prot. N. 1325-15/03

COSENTINA-BISINIANEN. Beatificationis et Canonizationis Servi Dei Francisci Mariae Greco Sacerdotis Dioecesani Fundatoris Congregationis Sororum Parvarum Operariarum a Ss. Cordibus.

Cum Causa Beatificationis et Canonizationis Servi Dei Francisci Mariae Greco, Sacerdotis Dioecesani et Fundatoris Congregationis Sororum Parvarum Operariarum a Ss. Cordibus, suo indigeat Ponente, Rev.mus P. Lucas De Rosa, O.F.M., Postulator legitime constitutus in eiusdem Servi Dei Causa, ab hac Congregatione de Causis Sanctorum petit ut, ex Patribus eidem Congregationi praepositis, Ponentem eiusdem Servi Dei Causae eligere ac deputare benigne dignetur.

Haec Congregatio, attentis expositis, precibus annuit, et Exc.mum ac Rev.mum Dominum D. Linum Fumagalli, Episcopum Sabinensem-Mandelensem, Ponentem Causae Beatificationis et Canonizationis praefati Servi Dei Francisci Mariae Greco, omnibus cum iuribus et facultatibus necessariis et opportunis, elegit et nominavit. Contrariis non obstantibus quibuslibet.

Datum Romae, ex aedibus eiusdem Congregationis, die 4 mensis Februarii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

5. Validitas iuridica Inquisitionis dioec. super miro in Causa Ven. SD Francisci Paleari declaratur

Congregatio

de Causis Sanctorum
Prot. N. 976-29/03 

TAURINEN. Beatificationis et Canonizationis Venerabilis Servi Dei Francisci Paleari  Sacerdotis Dioecesani ex Instituto v.d. "Cottolengo".

In Ordinario Congressu, die 13 mensis Februarii huius anni 2004 celebrato, haec Congregatio de Causis Sanctorum sequens dubium disceptavit, nimirum: “An constet de validitate Inquisitionis Dioecesanae, apud Curiam ecclesiasticam Mediolanensem peractae, super adserta mira sanatione infantis Marthae Rampini, per intercessionem Venerabilis Servi Dei Francisci Paleari, Sacerdotis Dioecesani, ex Instituto v.d. “Cottolengo”, obtenta: testes sint rite recteque examinati et iura producta legitime compulsata in casu et ad effectum de quo agitur”.

Haec Congregatio, attento voto ex officio redacto reque diligenter perpensa, rescripsit: AFFIRMATIVE, seu constare de validitate eiusdem Inquisitionis Dioecesanae in casu et ad  effectum de quo agitur, sanatis de iure sanandis. Contrariis non obstantibus quibuslibet.

Datum Romae, ex aedibus eiusdem Congregationis, die 13 mensis Februarii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

6. Validitas iuridica declaratur Processus apostolici super miro in Causa Ven. SD M. Caelinae a Presentatione
Congregatio

de Causis Sanctorum
Prot. N. 42-41/03 

BURDIGALEN. Beatificationis et Canonizationis Venerabilis Servae Dei Mariae Caelinae a Presentatione (In saeculo: Ioannae Germanae Castang) Monialis professae Secundi Ordinis Sancti Francisci.

In Ordinario Congressu, die 20 mensis Februarii huius anni 2004 celebrato, haec Congregatio de Causis Sanctorum sequens dubium disceptavit, nimirum: “An constet de validitate Processus, aucoritate apostolica apud Curiam ecclesiasticam Catalaunensem constructi, super adserta mira sanatione iuvenis Ary Martin, intercessioni Venerabilis Servae Dei Mariae Caelinae a Presentatione (in saeculo: Ioannae Germanae Castang), Monialis professae Secundi Ordinis Sancti Francisci, tributa: testes sint rite recteque examinati et iura producta legitime compulsata in casu et ad effectum de quo agitur”.

Haec Congregatio, attento voto ex officio redacto reque diligenter perpensa, rescripsit: AFFIRMATIVE, seu constare de validitate eiusdem Processus in casu et ad effectum de quo agitur, sanatis de iure sanandis. Contrariis non obstantibus quibuslibet.

Datum Romae, ex aedibus eiusdem Congregationis, die 20 mensis Februarii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

7. Facultas exuvias Ven. SD Eurosiae Barban recognoscendi et traslandi
Congregatio

de Causis Sanctorum
 Prot. N. 1249-23/04

PATAVINA SEU VICENTINA. Beatificationis et Canonizationis Venerabilis Servae Dei Eurosiae Fabris viduae Barban Christifidelis Laicae et Matrisfamiliae e Tertio Ordine Sancti Francisci Assisiensis.

Rev.mus P. Lucas De Rosa, Postulator Generalis Ordinis Fratrum Minorum, ab hac Congregatione de Causis Sanctorum petit ut exuviae Venerabilis Servae Dei Eurosiae Fabris viduae Barban, Christifidelis Laicae et Matrisfamilias, e Tertio Ordine Sancti Francisci Assisiensis, in coemeterio publico Marolae, intra fines Dioeceseos Vicentinae asservatae, recognosci atque, recognitione canonica peracta, in Ecclesiam paroecialem Marolae eiusdem Dioeceseos Vicentinae transferri possint.

Haec Congregatio, attentis expositis necnon assensu Exc.mi ac Rev.mi Domini D. Caesaris Nosiglia, Archiepiscopi-Episcopi Vicentini, pro gratia iuxta preces benigne annuit, ea tamen lege ut omnia cultus publici signa vitentur: servata peculiari Instructione huius Congregationis. Contrariis non obstantibus quibuslibet.

Datum Romae, ex aedibus eiusdem Congregationis, die 12 mensis Martii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

8. Nominatio Ponentis in Causa SD Augustini Thevarparampil

Congregatio

de Causis Sanctorum

Prot. N. 1574-14/04 

PALAIEN. Beatificationis et Canonizationis Servi Dei Augustini Thevarparampil V.d. “Kunjachan” Sacerdotis Dioecesani.

Cum Causa Beatificationis et Canonizationis Servi Dei Augustini Thevarparampil, v.d. “Kunjachan”, Sacerdotis Dioecesani, suo indigeat Ponente, Rev.mus P. Lucas De Rosa, O.F.M., Postulator legitime constitutus in eiusdem Servi Dei Causa, ab hac Congregatione de Causis Sanctorum petit ut, ex Patribus eidem Congregationi praepositis, Ponentem eiusdem Servi Dei Causae eligere ac deputare benigne dignetur.

Haec Congregatio, attentis expositis, precibus annuit, et Exc.mum ac Rev.mum Dominum D. Salvatorem Boccaccio, Episcopum Frusinatensem-Verulanum-Ferentinum, Ponentem Causae Beatificationis et Canonizationis praefati Servi Dei Augustini Thevarparampil, omnibus cum iuribus et facultatibus necessariis et opportunis, elegit et nominavit. Contrariis non obstantibus quibuslibet.

Datum Romae, ex aedibus eiusdem Congregationis, die 17 mensis Martii A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

9. Nominatio Ponentis in Causa SD Seraphinae Gregoris

Congregatio

de Causis Sanctorum
Prot. N. 1529-8/03

VENETIARUM. Beatificationis et Canonizationis Servae Dei Seraphinae (In saeculo: Victoriae Gregoris) Religiosae professae Instituti Sororum Franciscalium a Christo Rege.

Cum Causa Beatificationis et Canonizationis Servae Dei Seraphinae (in saeculo: Victoriae Gregoris), Religiosae professae Instituti Sororum Franciscalium a Christo Rege, suo indigeat Ponente, Rev.mus P. Lucas De Rosa, O.F.M., Postulator legitime constitutus in eiusdem Servae Dei Causa, ab hac Congregatione de Causis Sanctorum petit ut, ex Patribus eidem Congregationi praepositis, Ponentem praefatae Servae Dei Causae eligere ac deputare benigne dignetur.

Haec Congregatio, attentis expositis, precibus annuit, et Exc.mum ac Rev.mum Dominum D. Ottorinum Petrum Alberti, Archiepiscopum em. Calaritanum, Ponentem Causae Beatificationis et Canonizationis praefatae Servae Dei Seraphinae (in saeculo: Victoriae Gregoris), omnibus cum iuribus et facultatibus necessariis et opportunis, elegit et nominavit. Contrariis non obstantibus quibuslibet.

Datum Romae, ex aedibus eiusdem Congregationis, die 20 mensis Aprilis A.D. 2004.

Iosephus Card. Saraiva Martins

Praefectus

+ Eduardus Nowak

Archiepiscopus tit. Lunensis

a Secretis

10. Nominatio Relatoris in Causa SD Alfredi Morganti

Congregatio

de Causis Sanctorum

Prot. 1686-5/04

Vaticano, 23 aprile 2004


Il Congresso Ordinario di questo Dicastero, in data 23 aprile 2004, ha affidato al Rev.mo Relatore P. Daniel OLS, O.P., la Causa Fabrianen. – Mathelicen. del S. di D. Alfredo Moranti, “Berta” (+1969).


Pertanto il Postulatore è invitato a presentare allo stesso Relatore il Collaboratore esterno per lo studio della Causa.

Michele Di Ruberto

Sottosegretario

__________________

Rev.mo

P. Luca De Rosa, ofm

Postulatore generale

11. Notitiae particulares

1. Promulgatio decreti super virtutibus

Il 19 aprile 2004, nella sala Clementina del palazzo apostolico vaticano, alla presenza del Santo Padre, fu promulgato il Decreto della Congregazione delle Cause dei Santi attestante l'eroicità delle virtù praticate dal Venerabile Servo di Dio Francesco Maria Greco, sacerdote dell'attuale Archidiocesi di Cosenza-Bisignano in Italia, Fondatore della Congregazione delle  Suore "Piccole Operaie dei SS. Cuori", nato ad Acri in  provincia di Cosenza il 26 luglio 1857 e morto nella stessa cittadina calabrese il 13 gennaio 1931, la cui  Causa è affidata alla nostra Postulazione dal 1999.

2. Congregationes Ordinariae super virtutibus

Il 9 marzo 2004 i Padri Cardinali e Vescovi, Membri della Congregazione delle Cause dei Santi, si riunirono in Congregazione Ordinaria per l'esame dell'eroicità delle virtù praticate dal Servo di Dio Francesco Maria Greco (1857-1931), Sacerdote diocesano e Fondatore delle “Piccole Operaie dei  SS. Cuori”.

Il 20 aprile 2004, gli stessi Padri, radunati in Congregazione Ordinaria, si espressero favorevolmente sull'eroicità delle virtù praticate dal Servo di Dio Agostino Thevarparampil, Sacerdote della diocesi di Palai in India, nato a  Ramapuram in India il 1 aprile 1891 e morto nella stessa  città il 16 ottobre 1973, la cui Causa è affidata alla  nostra Postulazione fin dal 1987.

3. Congressus Peculiares super virtutibus

Il 13 gennaio 2004 i Consultori Teologi designati dalla  Congregazione delle Cause dei Santi, riuniti in Congresso Peculiare sotto la presidenza del Promotore generale della Fede, si espressero all'unanimità (9/9) a favore dell'esercizio eroico delle singole virtù da parte del Servo di Dio Agostino Thevarparampil (1891-1973), Sacerdote della diocesi di Palai in India, chiamato comunemente "Kunjachan" = "Piccolo  prete".

Il 16 gennaio 2004, in altro Congresso Peculiare, i Consultori Teologi si espressero a larga maggioranza (8/9) a favore della eroicità delle virtù praticate dalla Serva di Dio  Teresina di Gesù Obbediente, Religiosa professa della Compagnia della Regina dei gigli, nata a Polla in provincia di  Salerno ma in diocesi di Teggiano-Policastro il 14 giugno 1907 e morta nella stessa cittadina il 5 marzo 1940, la cui  Causa è affidata alla nostra Postulazione dal 2001.

4. Congressus Peculiares super martyrio

Il 30 gennaio 2004 si riunì il Congresso Peculiare della Congregazione delle Cause dei Santi per discutere sul presunto martirio del Servo di Dio Antonio Seghezzi, sacerdote della diocesi di Bergamo in Italia, nato a  Premolo (BG) il 25 agosto 1905 e morto a Dachau in Germania il 21 maggio 1945, la cui Causa è affidata alla  nostra Postulazione sin dal 1990.

In un successivo Congresso Peculiare, svoltosi il 17 febbraio 2004, i Consultori Teologi esaminarono con unanime voto favorevole (9/9) il presunto martirio dei Servi di Dio Félix Echevarria Gorostiaga e VI Soci, Frati Minori della Provincia di Granada in Spagna, morti "in odium Fidei" nel corso della persecuzione della Chiesa in Spagna, nella notte tra il 21 e il 22 settembre 1936, ad Azuaga (Badajoz).

5. Congressus Peculiaris super miraculo

Il 24 febbraio 2004 i Consultori teologi, adunati in Congresso Peculiare, esaminarono con unanime voto favorevole (7/7) la presunta guarigione miracolosa della Sig.ra Anna Casonato, attribuita all'intercessione della Venerabile  Serva di Dio Eurosia Fabris Vedova Barban (1866-1932),  Madre di famiglia e Membro dell'Ordine Francescano Secolare.

6. Sessiones Consultorum Historicorum

In due distinte Sedute, svoltesi il 2 e il 30 marzo 2004, i Consultori Storici della Congregazione delle Cause dei Santi presero in esame le "Positiones" storiche relative alle Cause del Beato Simone da Lipnica, sacerdote dell'Ordine dei Frati Minori (Provincia dell'Immacolata in Polonia), nato a Lipnica Murowana in Polonia nel 1440, morto a Cracovia  il 18 luglio 1482 e beatificato per conferma di culto il 24 febbraio 1685 da Papa Innocenzo XI, e del Servo di Dio Sisto Riario Sforza, Cardinale Arcivescovo di Napoli, nato a Napoli in Italia il 5 dicembre 1810 e morto nella sua sede episcopale il 29 settembre 1877. Le due "Positiones" attendono ora l'esame dei Consultori teologi e quello dei Padri Cardinali e Vescovi, per consentire al Santo Padre il giudizio finale sulla eroicità delle virtù praticate dal Beato Simone (passo necessario al raggiungimento della canonizzazione del nostro Beato) e  dall'intrepido Arcivescovo napoletano .

7. Conclusio Inquisitionum

Il 22 gennaio 2004 fu consegnato all'Ufficio del Protocollo della Congregazione delle Cause dei Santi il Transunto della Inchiesta diocesana, svoltasi nella Curia ecclesiastica di Cartagena in Colombia, su una presunta guarigione miracolosa attribuita all'intercessione della Beata Maria Bernarda  Bütler, Fondatrice delle Suore Francescane Missionarie di Maria Ausiliatrice, nata ad Auw in Svizzera nel 1848, morta  a Cartagena in Colombia nel 1924, beatificata da Giovanni Paolo II il 29 ottobre 1995.

Il 28 febbraio 2004 a Salamanca in Spagna, l'Ordinario diocesano dichiarò conclusa l'Inchiesta avviata il 2 marzo 2002  sulla vita, le virtù e la fama di santità della Serva di Dio Maria Francesca di Gesù Bambino, Monaca professa dell'Ordine di S. Chiara, nata a Fuenteguinaldo (Salamanca) in Spagna il 25 dicembre 1905 e morta a Salamanca, Monastero del Corpus Christi, il 28 febbraio 1991.

8. Novissimae Positiones

In quest'ultimo periodo sono state consegnate all'Ufficio del Protocollo della Congregazione delle Cause dei Santi  le seguenti "Positiones";

– GAUDISIEN. - Beatificationis et Canonizationis Servae Dei Margaritae a S. Corde Iesu (in saeculo: Virginiae De Brincat), Fundatricis Sororum Franciscalium a SS. Corde Iesu (1862-1952) - Positio super vita, virtutibus et fama sanctitatis, Roma 2004.

– TERGESTINA. - Beatificationis seu Declarationis Martyrii Servi Dei Francisci Ioannis Bonifacio, Sacerdotis  dioecesani, in odium Fidei, uti fertur, interfecti  (+ 1946) - Positio super martyrio et fama martyrii,  Roma 2004.

